
Silaannakkut angallanneq il.il. pillugit inatsimmut allannguutissatut inatsisinik Kalaallit
Nunaannut atuutilersitsineq pillugu  peqqussutip,  Namminersorlutik  Ogartussanit
akuerinegarnissaa pillugu Inatsisartut aalajangiiffigisassaattut siunnersuut

(Inegarnermut, Attaveqaasersuutinut, Aatsitassanut, Inatsisit Atuutsinnegarnerannut, Naligiissitaanermullu
Naalakkersuisoq)

Siumumiit silaannakkut angallanneq ilil. pillugit inatsimmi allannguutissat arlagartut pillugit
aalajangiiffigisassatut siunnersuut, Naalakkersuisunit saggummiunneqartoq ilalerlutigu oqaatigissavarput.
Naalagaaffimmi isumannaallisaanermut akitsuutip assigiissagaasup qulakkeernissaanut pisariagartutut
nalilerneqarlutik allannguutissatut inatsisinut, kunngip pegqgussutaanut missingiut tunngavoq.

Siumumiit  Angallannerup  aaqgissuussaanerata  pitsaasuullunilu  isumannatsuunissaa  Siumup
sulissutigiuarpaa anguniagaralugulu. Taamaattumik Kangerlussuarmi mittarfiup aamma EU-mi mittarfiit
akornanni OSS-ip (One Stop Security- Isumannaallisaanermi Ataasiaannarluni Misissuiffigineqartarnissap)
attatiinnarnegarnissaa  siunnersuutip  qulakkeertussaammagu ilalerparput.  Akuersissuteqartarneq
Trafikstyrelsenimiunani Kalalaallit Nunaanni Namminersorlutik Oqartussanit akuerinegaqqaartassasut
kunngip peqqussutaani ersarissarnegarpog.

Taamatut oqaaseqarluta inatsisissatut allannguutissatut siunnersuut ilalerparput ataatsimiititaliamullu
susassagartumut inerlannegassasoq inassutigalugu.

